
Киириитэ.

Yйэ сайдан истэ5ин аайы кини дьалхаана улаатар, олохтон ирдиир ирдэбилэ ыарыыр, 
γксγγр, ону тэӊэ муӊура суох сайдар. Ол онно сөп тγбэһэр, соһуйан уолуйан олорон хаалбат 
туһугар кыһаныы- биһиги бγгγӊӊγ кγммγт ирдэбилэ.

Бэлэм буолуубут төрдө о5олорбутугар, саӊа киһиэхэ, кинилэр хайдах оло5у уйар дьон буолан 
тахсыыларыгар, орто дойду оло5ун хайдах тγстγγллэригэр.

Олоххо бэлэмнээх киһи диэн хайдах киһини биһиги бγгγн ааттыахпытын сөбγй?

-- Олох хайдах хааман иһиититтэн көрөн бэйэтин дьыл5атын оӊостунар, дьон-сэргэ ортотугар 
холкутук сананан олорор- γлэлиир, оло5ун суолун бэйэтэ тыырынар кыахтаах киһи.

--  Ааспыт оло5у салгыыр, билиӊӊи оло5у тутар,  кэлэр оло5у тγстγγр уһун киэӊ санаалаах 
киһи.

-- Тус оло5ун дьоло бэйэтиттэн эрэ тутулуктаа5ын, ону таһынан олох кэрэтин өйдγγр, олох 
толору дьолун билэргэ, сатаан туһанарга дьулуһар киһи.

-- Yлэттэн толлубат, γлэттэн дьоллонор, дуоһуйар, γлэнэн киэн туттар, олох ыарахаттарыттан 
толлубат киһи.

-- Айыл5а кγγһγн сатаан туһанар, харыстыыр, араӊаччылыыр уонна бэйэтин туругун сатаан 
харыстанар, бө5өргөтγнэр.

Дьэ  итинник  олоххо  бэлэмнээх  о5ону  иитэргэ  дьиэ-кэргэн  педагогикатын   ыал  оло5о 
быһаарар диэн эппит  академик К.С. Чиряев. Онтон  Макаренко А.С. «Иитии сγрγн төрγттэрэ 
о5о  5  сааһыгар  диэри  оӊоһуллар.  Эһиги  о5о  5-һигэр  диэри  оӊорбуккут  –  бу  иитии  бары 
процеһын 90%-на» диэн этиитин  хас эдэр төрөппγт барыта  билиэхтээх.



2.1.Норуот педагогиката 

Биһиги өбγгэлэрбит, о5о иитиитигэр улахан суолта ууран, истиӊник таптаан, көрөн- истэн, 
олус  кыһаллан  улаатыннараллара.  Сахалар  о5ону  иитиигэ  хас  да  ньыманы  туһаналлара: 
сэрэтии,  бобуу,  хай5ааһын,  киһиргэтии,  γлэ5э  γөрэтии,  кэрэ5э  уһуйуу,  өйγн-санаатын 
эрчийии,  мө5γγ,  таһыйыы.  Бу  ньымаларынан   о5олорун  сааһыгар  сөп  тγбэһиннэрэн  
табыгастаахтык туһанан харыстаан көрөллөр-истэллэр, олоххо бэлэмнииллэр.

Кырдьа5астар этэллэринэн кыра о5ону сэрэнэн тутан-хабан төбөтγн, иһин, илиитин-ата5ын, 
сиһин имэрийэн көрγөхтээххин. Бу кэмӊэ о5о этэ-сиинэ аһа5ас, ситэ-илик, эчэйимтиэ буолуо 
дииллэр. Ол иһин өбγгэлэрбит о5о кутун сэттэ сааһыгар диэри уот иччитигэр туттараллара. 
Саӊа хааман эрэр о5ону , сахалар «борбуйун көтөхтө» дииллэрэ. Бу кэмӊэ о5о тас тулалыыр 
эйгэтин кытта алтыһыыта элбиир, көмөлөһө сатыыр буолар. Оччо5о γөрэтэллэр «бу чыычый», 
ол аата тыытыма, «сэрэн ыалдьыа» диэн сэрэтэллэр, соро5ор «тыытыма» диэн буойаллар. Бу 
ньымалар билигин эдэр ийэлэринэн-а5аларынан кистээбэккэ эттэххэ туттуллубаттар. О5о тугу 
ба5арбытын биэрэн иһэллэр.

Онтон 7-8 сааһыттан уол о5ону а5ата эр киһи γлэтин γлэлииргэ,  ол аата  хаһаайыстыбаны 
көрөргө уонна бултуурга γөрэтэр, онтон кыыс о5ону ийэтэ дьахтар γлэтин γлэлииргэ γөрэтэр. 
О5о  улам улаатан  истэ5ин аайы киһи саӊатын өйдөөн,  киһини кытта  кэпсэтэр,  γчγгэйдик 
саӊаран-иӊэрэн наадатын быһаарсар буолла5ына, саӊа –иӊэ культуратыгар иитэллэр. Холобур 
«итинник тыллаһыма», эбэтэр «мээнэ саӊарыма», эбэтэр «этиһимэ» ол «куһа5ан» диэн.Биир 
кытаанах  ньыманан  о5ону  мө5γγ  уонна  таһыйыы  буолар  этэ.  О5ону  мө5өллөрγгэр 
«моһуора5ын  көннөрγөм»,  «оройгун  тобулуом»  дииллэр  уонна  бэргэһэ  быатынан  эбэтэр 
тала5ынан  о5о  буутугар  охсон  таһыйаллара.  Ол  о5о  куһа5аны  саӊарбат,  албыннаабат, 
этиспэт-охсуспат,  кырдьа5ас  киһи  тылын  истэр  буоллун  диэн  γөрэтэллэриттэн  тахсара. 
Биһиги өбγгэлэрбит о5о5о хаһан да хаһыытаабат этилэр. То5о диэтэххэ,  о5о5о хаһыытаан, 
кини өйγн-санаатын, майгытын алдьата5ын, ол иһин о5о куттанан улахан киһиттэн ону-маны 
кистиир буолар.  Онон о5ону кытта  кэпсэтэн,  өйдөнөр гына γчγгэйдик быһааран,  туох эрэ 
сыыһаны оӊорбут буолла5ына этэн биэриэхтээххин.

ϴбγгэлэрбит  олохторугар,  дьиэ5э-уокка  туттар  араас  эгэлгэ  «туом» хамсаныылаахтара.  Ол 
курдук,  кырдьа5ас  дьон,  дьахтар,  эр  киһи,  о5о  тус-туһунан  тутта-хапта  сылдьар, 
саӊарар-иӊэрэр, быһыыны-майгыны оӊорор сиэрдээхтэр. Ол сиэр- туом хайысхата, суолтата 
наһаа  элбэх.  Сорох  туомнар  билигин  да  туттуллуохтарын   наһаа  сөптөөх-  наадалаах 
курдуктар, о5ону иитиигэ майгытын-сигилитин сайыннарарга, инники оло5ун тγстγγргэ. Онон 
ол  сиэр-туом туохха  уонна то5о туттуллуохтарын сиһилии γөрэтиллэн иитэр  γлэ5э  туттар 
көдьγγстээх буолуо этэ.  То5о диэтэргит,  билигин о5о бырааба диэн наһаа өрө тутаммыт , 
эбээһинэһин  туһунан  умуннарарбыт,   бэйэмсэх,  тугу  да  билиммэт  о5олору  иитэрбитигэр 
тиэрдэр.



   1.2  Дьиэ кэргэӊӊэ γтγɵ санаа удьуор утума

 Дьиэ  кэргэӊӊэ  сиэр-туом  тутуһуутугар  γксγтγгэр  γтγө  санаа  баһыйар.  Ол  курдук 
дьоӊӊо-сэргэ5э γтγөнγ оӊоруу киһиэхэ бэйэтигэр γтγөнэн эргийэр. Уонна ол γтγөнγ оӊорбут 
киһи кэлэр кэскилигэр, ыччаттарыгар  сылаас, сымна5ас, γтγө эйгэни олохтоон хаалларар. Ол 
курдук  биһиги  дьиэ  кэргэммитигэр   γтγө  сылаас  эйгэни  хаалларбыт  киһинэн  Маайака 
эмээхсин ( Татаринова-Андреева Мария), онтон киниттэн миссияны тутан биэрбит киһинэн 
эбэбит – Колтовская Анастасия Федоровна буолаллар.

Ханнык ба5арар нэһилиэккэ  норуот  бэйэтэ  таптаан,  ытыктаан,  ахтан ааһар  γтγө  киһилээх. 
Ааспыт γйэ5э Дуула5алаах сиригэр олорон ааспыт аһыныгас санаалаах Маайака эмээхсини 
(Татаринова  Мария)  γгγс  киһи  γтγө  тылынан,  махталынан  ахтар.  Бу  борустуой,  сайа5ас 
майгылаах саха дьахтара олох бары очурдарын туораан билиӊӊи киһи сө5өр оло5ун олорон 
ааспыт.

Кини тулаайах хаалбыт. Ону хороччу улаатан эрэр кыыһы Дьокуускайга а5абыыттар илдьэ 
баран γлэһит оӊостубуттар. Онтон  революция буолан, былаас уларыйыар диэри Дьокуускай 
куорат  биллэр атыыьыттарыгар асчытынан,  ключницанан γлэлээн баран кырдьар сааһыгар 
төрөөбγт  дойдутугар  Дуула5алаахха  төннөн  кэлбитэ.  Бу  бэрт  чэбэр  асчыт,  дьаһаллаах 
эмээхсин кэлэн γлэтэ суох олорбото5о.

Аһыныгас,  амарах дууһалаах,  сааһын тухары со5отох эмээхсин оччотоо5у аас-туор олоххо 
эрдэ  тулаайах  хаалбыт  о5олору  хомуйан  улаатыннаран  γөрэттэрэн  киһи  оӊортообута, 
атахтарыгар  туруортаабыта,  туох  да  көмөтө  суох  иитэлээбитэ.Биир  «Марастай»  диэн  хос 
ааттаах 12 саастаах, икки хара5а суох а5алаах тулаайах хаалбыт уолу ылан , куһа5ан аатын 
умуннаран,  Антошка  диэн  γчγгэй  ааттаан,  сопхуос  бастыӊ  γлэһитэ,  онноо5ор  оччотоо5у 
миэркэнэн хомуньуус баартыйа чилиэнигэр киирбит киһини киһи оӊорбут. 

 Биир аччыктаан өлбγт ийэтин аттыгар хас да хоммут, иһэ улахан, ата5ынан кыайан хаампат 
а5ыстаах кыыһы булан а5албыттарын ииппитэ, ол кыыс кэлин учуутал γөрэ5ин бγтэрэн кэрэ 
куоластаах  бэрдэ-  Христина  Егоровна  Горохова  этэ,  кэргэн  тахсан  Ньурба5а  учууталлыы 
олорон  ыалдьан  өлбγтэ.  Кэргэнэ  ϴрөспγγбγлγкэ  биллэр  мелодиһа  –  Егор  Михайлович 
Поликарпов диэн.

Yһγс ииппит о5ото – тулаайах, ыарыһах Вера Егоровна Горохова диэн. Кини Дьокуускайга 
медицинэ  сиэстэрэ  идэтин  γөрэнэн  бγтэрбитэ,  өр  сылларга  «Аппыт»  диэн  сэллик 
балыыһатыгар γтγө суобастаахтык γлэлээн,  бастыӊ γлэһит ылан билигин пенсия5а олорор. 
2008  с.  Верхоянскай  куорат  γбγлγөйγгэр  «Yлэ5э  килбиэнин  иһин»  мэтээлинэн 
на5араадалыммыта.

Биир саамай чугастык санаан ииппит кыыһа Матрёна Ивановна Турнина , кини эмиэ Маайака 
эмээхсин  курдук  өр  сылларга  балыыһа5а  пенсия5а  тахсыар  диэри  γтγө  суобастаахтык 
γлэлээбитэ, γөрэ5инэн ветеринар этэ.

Ол курдук тулаайах о5олору таһынан көрγγтэ-истиитэ суох хаалбыт элбэх кырдьа5ас дьону 
көрөн-истэн харайан олорбут. Ол курдук кул5аа5ынан истибэт, куһа5аннык көрөр Дьγлээйкэ 



Огдооччуйа  диэн  эмээхсини  бγөбэйдээн  уһун  кэмӊэ  олорбута.  Хас  оройуонтан  кэлбит, 
оччотоо5у кэмӊэ гостиница диэн суо5а, бары Маайака5а тγһэллэрэ. Хас саӊа кэлбит учуутал , 
γлэһит  эмиэ  киниттэн  кынат  анньынара.  Ону  тэӊэ  Арыылаах,  Суордаах,  Сартан  о5олоро 
Дул5алаахха γөрэнэ кэллэхтэринэ, мэлдьи сылдьаллара, олороллоро.

Маайака  эмээхсин  саамай  таптыыр быраатын Ноговицын Өндөрөйγ  эмиэ  эдэр  эрдэ5иттэн 
көрөн-истэн  улаатыннарбыт.   Бу  ϴндөрөй  Ноговицын комсомольскай   путевканан  кэлбит 
кыыһы  Анастасия  Федоровнаны  кэргэн  ылан  эдьиийигэр  а5алан  олорбуттар.  Эбэбит 
Маайаканы наһаа истиӊник санааччы. 

Эбэбит - Колтовская Анастасия Федоровна, γлэ-тыыл бэтэрээнэ, сэрии ыар сылларын 

намчы санныгар уйан кγγстээх γлэннэн кыайыыны уһансыбыта. 

Кини 1917 сыллаахха сэтинньи ыйга Эдьигээӊӊэ көс эбэнки (табанан ,булдунан иитиллэн 

олорор) ыалга төрөөбγтэ. Олох кыра саастаа5ар Ильиновтар диэн о5ото суох аймахтара 

тɵрɵппут дьонноруттан көрдөһөн иитэ ылбыттар. Ииппит дьоно эмиэ таба иитиитинэн, 

булдунан дьарыктанар буолан куруутун көһө сылдьаллара, сыл баһыгар-ата5ар 

Эдьигээӊӊэ киирэн ас-таӊас атыылаһан тахсаллара. Кыыстара биэс саастаа5ар «о5обут 

олох тэһийбэт» диэннэр төгγрγк тулаайах кыыһы иитэ ылбыттар, иккиэн тэӊ саастаахтар 

эбитэ γһγ.Оччотоо5у о5олорго  оонньуу арааһа суох буолла5а, өрγс таастарынан, таба 

уӊуохтарынан дьоннорун γтγктэн таба табалаабыта буолаллара. Уонна ийэлэрин кытта 

дьиэ таһынаа5ы табалары көрөр эбиттэр. Көһө сылдьар сирдэрэ бэрт киэӊ буолар эбит, бу 
Дьааӊы сирдэригэр чугас кэлитэлииллэрэ эбитэ γһγ. Биирдэ , ол курдук, көһө сылдьан, 

самнан эрэр өтөхтөөх сиргэ кэлбиттэр, сайын эбитэ γһγ. Кэлээт да, дьонноро: «О5олоор, 

бу сиргэ олус айдаараайа5ыт, ити бала5аӊӊа киирбэт буолуӊ, эһэ5ит сөбγлγө суо5а» - 

диэбиттэр. О5олор тэһийбэтэхтэр, биирдэ: « Эһэбит мө5γө суо5а» - диэн буолбуттар. 

Киирбиттэрэ арай биир чороон ба5ана таһыгар сиргэ тимирчи со5ус тγһэн сытар γһγ. 

«Эһээбит чорооно сиргэ тγһэн хаалбыт дии» диэн ылан өһγө γрдγгэр уран баран тахсан 

барбыттар. Сарсыныгар туран дьонноро «Эһээ5ит чороонунан оонньообуккут быһыылаах, 

тγγнγ быһа тыаһаата»-диэбиттэригэр: «Суох оонньооботохпут, сиргэ сытарын γөһэ 

уурбуппут» диэбиттэр. «Олох тыыппат буолун, эһэбит бэйэтэ уурбут» диэн өссө төгγл 

сэрэппиттэр. О5олор сырсан тиийэн бала5аны өӊөйөн көрбγттэрэ, чороон урукку 

миэстэтигэр чопчу тγһэн  сытара γһγ.



   
    1927 сыллаахха «о5о5утун γөрэттэрин» диэн модьуйан оскуола5а биэрбиттэр. 4 сыл 

γөрэнэн баран бγппγт, онтон ыла колхозка табаһытынан, булчутунан γлэлээбит. Саха 

АССР 15 сылыгар (1937 с) 20 саастаах эдэркээн табаһыт кыыс γчγгэй γлэтин иһин 

юбилейнай мэтээлинэн на5араадаламмыт. Сэрии сылларыгар ыстаада сэбиэдиссэйинэн 

γлэлээбит. Бу бириэмэ5э Коммунистическай партия кэккэтигэр киирбит. Сэрии ыар 

сылларыгар килбиэннээх γлэтин иһин мэтээлинэн на5араадаламмыт.

Кыайыы буолбутун кэннэ 1946 сыллаахха кинини кытта 2 кыыһы Верхоянскайга 

колхознай оскуола5а γөрэттэрэ ыыппыттар. Табанан ый курдук айаннаан кэлбиттэр. Бу 

γөрэ5ин бγтэрэн баран Дул5алаахха γлэлии кэлбитэ. Онно Ноговицын Андрей 

Васильевичка кэргэн тахсан ыал буолан хаалбыта. 1953 сыллаахха диэри таба 

ыстаадатыгар γлэлээбитэ. Онтон Эдьигээӊӊэ баран олоро сылдьыбыттар. Онно ферма5а 

старшай ыанньыксытынан γлэлээбит. 1963-64 сылларга Маайака эдьиийдэрэ ыӊыран 

төттөрγ Дул5алаахха көһөн кэлэн олорбуттара. Кэлин сылларга ферма5а 

ыанньыксытынан, эдэр ыччаттарга наставнигынан γлэлээбитэ. Куруутун учаастакка 

γлэлээн γрγӊ илгэни γрγлγтэн былаанын толорон элбэх хай5алы ылбыта. Эрдэ огдообо 

хаалан баран 5 о5отун со5ото5ун иитэн-улаатыннаран атахтарыгар туруоран баран 

6 сиэн минньигэс сытын сыттаан, о5олоон имэрийэн-томоруйан, элбэх сγбэни биэрэн 

көмөлөһөн баран 1992 сыллаахха 75 сааһыгар өлбγтэ. Анастасия Федоровна бэйэтин 

о5олорун таһынан элбэх тулаайах о5олору иитэлээбит, ол о5олоро билигин 

Саккырыырынан, Кустуурунан ыал буолан олороллор, эбэлэрин истиӊ-иһирэх 

тылларынан сылаастык махтанан ахталлар.

Кини о5олоро ийэлэрин курдук туруу γлэһит, γөрэхтээх, олохторун суолун тобулбут 

дьоһун дьон буолан олороллор.
 
Улахан кыыьа- Мария Андреевна Колтовская γлэ бэтэрээнэ, Ленин 100 сааһа 

юбилейнай мэтээллээх онтон да элбэх на5араадалаах, элбэх сыл устата Дул5алаах 

отделениетын управляющайынан, Верхоянскай совхозка киин аппараакка зоотехнигынан 



γлэлээбитэ. Кини билигин бочуоттаах сынньалаӊӊа олорор, барыбытыгар көмөлөһө 

олорор γтγө киһибит.

корпус коменданынан γлэлии олорор, Саха Республикатын Ыччат политикатын туйгуна, 

«Гражданская доблесть» бэлиэ хаһаайката, СВФУ коменданнарын күрэ5ин кыайыылаа5а, 

Матрена Андреевна Саха сирин араас муннугуттан кэлбит  студент о5олору бэйэтин 

о5отун курдук көрөн-истэн, сγбэлээн-амалаан, ардыгар көмөлөһөн γөрэхтэрин бγтэттэрэн 

олох суолугар атааран элбэх махталы ылар далбар хотун. Кыыһа Настя стоматолог- 

быраас идэтинэн айымньылаахтык γлэлии сылдьар.

Августина Андреевна-, γлэ бэтэрээнэ, 4 о5ону кγн сирин көрдөрөн, γөрэ5и өрө тутун 

диэн ,көччөх гынан көтγтэн баран кэргэнинээн Афанасий Гаврильевичтыын 

Верхоянскайга олорор.Кини эмиэ кыһал5алаах киһиэхэ өрγγ көмө- сγбэ киһи.

Кыра уола Василий Андреевич Ноговицын- филологическай наука кандидата, Саха 

сиригэр бастакынан чабыр5а5ы γөрэппит учуонай. Хомойуох иһин ыарахан ыарыыттан 

соһуччу кγн сириттэн кγрэммитэ. Кини  тыыннаа5ар дьоӊӊо-сэргэ5э эмиэ γтγө 

сыһыаннаах, до5отторугар, γөрэнээччилэригэр куруук көмөлөһөр,  элэккэй майгылаах этэ. 

Кини буолла5а дии саха норуотун  γтγө γгэһин, сиэрин-туомун, культуратын γөрэппит, 

эдэр ыччакка иӊэрбит. О5олорун эһээхий эрдэхтэриттэн сγрэхтэн тахсар долгутуулаах 

ийэ-а5а диэн тыллартан са5алаан дьиӊ сахалыы ииппит киһи. Кыргыттара Сайына, 

Айыл5аана а5алара иӊэрбит сахалыы куттарын ыһыктыбакка γлэлии олороллор.



1.3. А5а –дьиэ кэргэн туллубат тутаа5а.

Улахан уола Николай Андреевич – 4 уол 5о а5ата, алаһа дьиэ эркинэ, эдьиийигэр да 

балтыларгар да тирэх киһинэн ытыктанар. Ыал а5ата буолуу диэн дьиэ баһылыга диэн 

өйдөбγлγнэн эрэ муӊурдаммат. Бγтγн дьиэ кэргэни көрγγ-харайыы, кинилэр тустарыгар 

кыһаллыы ааттанар. Николай 6 кылааска γөрэнэ сырытта5ына а5ата өлбγтγгэр со5отох 

хаалбыт ийэтигэр  көмөлөһөн дьиэ сγрγн тирэ5инэн буолбут. Онтон ыла   

 ити ыарахан сγгэһэри кыра санныгар сγгэн кэлбит киһи буолар. Майгы-сигили өттγнэн 

чиӊ позициялаах, дуоспуруннаах, дьыалабыай, ылбычча халбаӊнаабат буола улааппыт, 

өйө-санаата сиппит. Кини оскуоланы бγтэрэн  икки сыл Ийэ дойдутугар ытык иэһин 

толорон баран ийэтигэр, балтыларыгар, быраатыгар атахтарыгар туралларыгар 

көмөлөһөөрγ биир сыллаах суоппар γөрэ5эр γөрэнэн бγтэрэн төрөөбγт дойдутугар кэлэн 

суоппарынан γлэлээбит.1984 сыллаахха ыал буолан ийэтин γөрдγбγтэ.Дьиэ кэргэн, а5а 

ууһун сал5ааччы уол о5олор а5алаатар а5алара буолан олорор.

А5а о5отугар сабыдыала кγннээ5инэн муӊурдаммакка, инникини, кэскиллээ5и өтө 

көрγγтγгэр биллэр. Николай уолаттарыгар куруук «билиӊӊи γйэ5э γөрэхтээх киһи γлэ 

миэстэтин булан оло5ун оӊостор» диэн такайан  уолаттар γөрэхтэнэн, γлэ миэстэтин 

буланнар олохторун оӊосто сылдьаллар. 

Улахан уол – Андрей а5атын кэнниттэн дьиэ кэргэн салайар уруулун ылыахтаах буолан 

кыра эрдэ5иттэн бырааттарыгар эппиэтинэһинэн, дьоһуннаа5ынан улахан 

аптарытыаттаах. Оскуола5а сылдьан чинчийэр γлэнэн дьарыктанан «Инникигэ хардыы» 

научнай-практическай конференция5а региональнайга,  республиканскайга кыттыбыта, 

миэстэлэспитэ. 2001 сыллаахха СР Президенин ёлкатыгар кыттар чиэскэ кыттыбыта.

2002 сыллаахха оскуоланы бγтэрэн ЯГУ Автодорожнай факультетыгар γөрэммитэ. Ол 

γөрэ5ин ситиһиилээхтик бγтэрэн суол маастарыттан са5алаан γлэтин ымпыгын-чымпыгын 

барытын билэн билигин «Вилюйавтодор»  иһинэн тэрилтэ тэринэн ситиһиилээхтик 

γлэлии-хамныы сылдьар, Транспорт министерствотыттан бочуотунай грамоталаах.



Иккис уол – Алеша кыра эрдэ5иттэн сытыы-хотуу, булугас өйдөөх, иннэн-толлон турбат, 

γлэһит буолааччы. Убайын ситиһиилэрин эккирэтэн икки γрдγк γөрэ5и бγтэрбитэ. 

БилигинДьокуускайга    γлэлиир. Полиграфия эйгэтигэр ылсан бэйэтэ тэрилтэ 

тэриниэ5иттэн γлэлии сылдьар.  Сайын аайы кэлэн дойдутугар  ахтыл5анын таһаарар.

Yһγс уол – Егор элбэ5и эрэннэрэр, ситиһиилэринэн γөрдэр, ол курдук оскуола5а 10-11 

кылааска γөрэнэ сылдьан  Республикатаа5ы «Инникигэ хардыы» научнай конференция5а 

кыттан 4-3 миэстэлэри ылбыта, ол иһинэн ыытыллар техническай быыстапка5а 3-с 

миэстэни ылбыта. Дакылаата  «Энергетика Якутии» сурунаалга бэчээттэммитэ. 

Оройуоннаа5ы сыл бастыӊ γөрэнээччитин кγрэ5эр 2-с миэстэ буолбута.  11-с кылааска 

Президент елкатыгар сылдьар чиэскэ тиксибитэ.Оскуоланы бγтэрэн баран 

Дьокуускайдаа5ы индустриальнай-педагогическай коллеждка γөрэнэ киирбитэ. Онно 

чинчийэр γлэнэн дьарыктанан эмиэ Республиканскайга кыттан 3-с миэстэни ылбыта. 

Ол кэннэ  Республика5а бастаан Москва5а Бγтγн Россиятаа5ы  «Инникигэ  хардыы» 

эдэр ыччат научнай конференциятыгар кыттар чиэскэ тигистэ.

Саамай кыра уол – Вася, биһиги кырдьар сааспытыгар өйөнөр тирэхпит буолуохтаах, 

а5атыгар саамай чугас киһи. Быйыл оскуоланы бγтэрэн олох киэӊ аартыгар γктэнээри 

сылдьар. Оскуола оло5ор актыыбынайдык кыттар, γөрэ5эр γчγгэй. Оройуоӊӊа 

олимпиада5а миэстэлэспитэ. Быйыл γчγгэй γөрэ5ин иһин Президентскай елка5а сылдьар 

чиэскэ тигистэ. Онон биһиги дьиэ-кэргэӊӊэ γс о5обут Президентскай елка5а сырытта диэн 

киэн тута кэпсиэхпитин сөп.

А5а кыайыгаһа, кγγһэ-уо5а, хорсуна, дьулуура, сатабыла, быһаарыыныылаа5а тугунан да 

солбуллубат γтγө холобур. А5а о5отугар таптала кэргэнигэр, о5отун ийэтигэр тапталыттан 

са5аланар. Тапталга иитийэхтэммит γтγө сыһыан о5о этэӊӊэ улаатар эйгэтин γөскэтэр.

Урут а5а о5отун γлэ ньыматыгар уһуйууга билиӊӊитээ5эр быдан улахан кыахтаа5а. О5ото 

а5а γлэтин бытархайыттан улаханыгар быһах, сγгэ уктууруттан са5алаан, дьиэ- уот 

тутуутугар тиийэ барытын бэйэтэ тутан-хабан оӊорорун аттыттан арахсыбакка көрө, 

көмөлөһө, оӊорсо улаатар. О5о а5атын кытта тэӊӊэ сылдьарыттан олоххо-дьаһахха 



сыһыаннаа5ы барытын сатыыр, γлэ5э сыста5ас, ханнык да γлэттэн толлон турбат, 

ыарахаттартан ча5ыйбат дьаныардаах буола улаатар.

Yлэ кэмигэр а5а о5отунуун чугасыһыыта, до5ордоһуута дөбөӊнγк сайдар. А5а аптарыата, 

бγгγӊӊγ курдук γлэ5э тылынан ыӊырыынан, ылынан эрэ такайан буолбакка, 

чахчылаахтык көстөр γлэнэн, γлэ5э ситиһиинэн улаатар уонна көдьγγстэнэр. А5абыт 

уолаттарын кытта оттуурга, кыстык мас  бэлэмнээһинигэр куруук бииргэ бэркэ тапсан 

сылдьаллар.Онон этэӊӊэ сγөһγбγтγн кыстатан, бэлэмнээбит маспытынан оттунан 

олоробут.

2006 сыллаахха биһиги дьиэ кэргэӊӊэ улахан сγтγктэммиппит, ол курдук а5абыт бииргэ 

төрөөбγт сурдьа Василий Андреевич эмискэ ыалдьан суох буолбута. Кини дьаныардаах 

γлэтин , γтγө аата умнуллубатын , холобур буоларын туһугар а5абыт быһаарыытынан 

сылын аайы γрдγк ситиһиини ситиспит оскуоланы бγтэрээччигэ эбэтэр γөрэнээччигэ 

стипендия аныырга олохтообуппут. Стипендия анаммыт о5олорбут киһи γөрγөх сиэрдээх 

–γөрэхтээх дьон буолан ситиһиилэринэн дьоннорун-сэргэлэрин, дойдуларын ааттарын 

ааттаталлар. Ону таһынан Василий Андреевич чабыр5ах диэн уустук жанры γөрэтэн наука 

кандидата буолан дойдутун аатын ааттатта5а. Ол иһин инники кэскиллэрбит- о5олорбут 

бу жанрга талааннарын арыйаары 2011 сыллаахха оройуоннаа5ы чабыр5ах конкурсун 

тэрийбиппит , ол конкурска биһиги о5олорбут ситиһиилээхтик кыттыбыттара, онтон 

кынаттанан Республика5а Олонхо ыһыахтарыгар кыттан, араас таһымнаах кγрэхтэргэ 

кыайан төрөөбγт Дуула5алаахтарын дор5оонноохтук ааттатан биһиги γөрγγбγт муӊура 

суох. Бу аат-суол эккирэтиитэ буолбатах,γрдγк эппиэтинэс, бол5омто суолтатын 

улаатыннарыы, тэрээһин γлэтигэр саӊа идеяны толкуйдааһын, олоххо киллэрии 

атмосферата дьиэ кэргэн барыта кыттарыгар, сомо5олоһоругар тириэрдэр γтγө холобур.

 Уолтан кэлин γчγгэй а5а сайдан тахсара о5о эрдэ5иттэн ийэтигэр-а5атыгар, бииргэ 

төрөөбγттэригэр, уруу-аймах дьонугар кыһамньылаах буолуутун ирдииртэн, дьиэ-уот 

бары кыһал5атыгар кыттыһа-быһаарса сылдьар гына иитэртэн эмиэ улахан тутулуктаах. 



Онно а5а тус бэйэтин холобура төрγт буолар.Инники  суруллубутун курдук биһиги а5абыт 

бииргэ төрөөбγттэрин кытта ыкса сибээскэ олорор, о5олорун сиэннэрин барыларын биир 

сомо5о оӊорор саамай тутаах, ытыктанар киһи. Дьиӊнээх γтγө а5а буолан нэһилиэккэ 

убаастабылы ылыан ылар.

Тγмγк.

Өбγгэ са5аттан саха эр киһитэ дьиэ5э-уокка, γлэ5э, олох оӊкулун оӊоруутугар, 

анаара, ɵтɵ кɵрɵрɵ дьахтардаа5ар баһыйар γрдγк тыыннаах. Омук кэскилэ  уол о5о тɵһɵ 

таба сайдарыттан олус тутулуктаах. Дэлэ5э этиллиэ дуо «Эр киһи эрэлбит, уол о5о норуот 

кэскилэ» диэн. 

